
Glavni i odgovorni urednik Dalibor Ballian

Riječ urednika...
Iza nas je januar koji je pokazao (svoje) čudi zimskog 

mjeseca. U protekli mjesec smo ušli sa visokim sni-
jegom koji se dugo zadržao na planinama i pored krat-

kih otopljavanja. Za razliku od početka mjeseca kraj je bio 
bez snijega sa visokim temperaturama. Nadamo se da sn-
ježne klimatske nepogode nisu ostavile traga na našoj vi-
sokoj divljači, te da su lovci kroz brojne akcije pridonijeli 
smanjenju šteta od velikih predatora. Inače na društvenim 
mrežama su se pojavili snimci gdje na hranilištima za vi-
soku divljač bilježimo napade vukova na divlje svinje. Ipak 
to je prirodan proces, ali bilo je i prilično krivolova. 

Tako se prošli mjesec pojavila vijest da je već odstrijel-
jen u krivolovu prvi jelen sa Majevice. Kako svi imaju 
GPS odašiljače, uspješno su pratili jelena do područja 

Brčkog gdje su ga odmah po pojavljivanju odstrijelili. Inače 
u tom području imamo redoviti krivolov, te odstrjeljuju je-
lene koji preplivaju Savu. O toj problematici sam već ranije 
pisao, jer da nema tog krivolova već bi u cijeloj Bosni i Her-
cegovini imali jelene u našim šumama. O ovom problemu 
i suzbijanju krivolova treba hitno pokušati naći rješenje na 
političkoj i zakonodavnoj razini.
Ovdje bih se osvrnuo malo i na divlje svinje. Netko će reći 
da ih ima, što nije daleko od istine, ali se postavlja pitanje 
koliko ih imamo. Nemamo tačne podatke, ali afrička svinjs-
ka kuga je sigurno ostavila velikog traga. Ovo pišem jer sam 
bio u jednom lovištu u susjednoj Srbiji koje je praktično 
živjelo od odstrjela divljih svinja. Prije afričke svinjske kuge 
su odstrjeljivali do 800 komada godišnje, a ove godine nisu 
odstrijelili ni 100 komada. 

Jednostavno su imali velike pomore divljih svinja, te su 
cijelo ljeto sakupljali lešine i vršili asanaciju terena. 
Mi za sada nemamo podatke u Bosnu i Hercegovini 

koliko je uginulo divljih svinja, odnosno koliko je nađeno 
uginulih i da li je rađena asanacija terena.

Ovo mi je interesantno tim više što sam na nekim 
područjima oko grada znao naći veliki broj trago-
va divljih svinja, dok je protekle jeseni taj broj bio 

jako mali. Također su tijekom proteklog ljeta štete od divljih 
svinja na području Tarčina su bile minimalne, skoro da ih 
nije bilo. Bojim se da ćemo se zaželjeti ove atraktivne divl-
jači. Ipak ona neće potpuno nestati, jer imam informacije 
iz zemalja koje su bile prve na udaru kuge da se stanje sa 
brojnošću popravlja. 
Ovako smo već u drugoj polovici zime, lagano se priprema-
mo za kraj lovačke sezone, te se još može loviti vepra i naz-
ime, dok se odstrijeli krmača treba izbjegavati. 

Kako su krmače visokobređe, polako se odvajaju od 
krda kako bi uredile loge za prasad koja će uskoro 
doći na svijet. Obzirom da najčešće same dolaze na 

hranilišta potrebna je veća pažnja i ne žuriti sa hicem da ih 
ne zamijenimo za vepra. Još se love predatori, a ovo je vri-
jeme kada je najbolje loviti šakale i lisice. Ako lovimo čekan-
jem, treba odstrjeljivati individue koja su starije, slabije i u 
lošoj fizičkoj i zdravstvenoj kondiciji.
U februaru se pare divlje mačke i čagljevi. U ravničarskim 
lovištima, fazani počinju okupljati svoje jato, dok su zečevi 
do kraja mjeseca završili parenje. 

Kako je u lovištima sve manje dostupne hrane, treba 
redovito opskrbljivati hranilišta, sjenom i žitaricama.  
Ako prilike dopuste može se iznositi i svježa hrana, 

tikve, repa i jabuke, ali samo ako su bezmarazni periodi.
Krajem mjeseca treba započeti sa prebrojavanjem divljači 
kako bi što točnije utvrdili brojnost matičnih fondova u 
lovištu te na temelju toga planirati buduće lovove.

Iz sadržaja izdvajamo...
Edukacija za rukovodstva LD-a

Susret lovačkih saveza iz regiona

Savez organizovao edukacija
za rukovodstva članica

•   Edukacija održana u hotelu Hollywood na Ilidži   •   Akcenat bio na sprovođenju osnova   •
•   Prisutnima ukazano na najčešće greške koje su uočene u procesu gospodarenja lovištima   •

Piše: K.Topalović, MA com.

Savez lovačkih organizacija u 
Bosni i Hercegovini 25. januara 
je održao edukaciju za rukovod-

stva lovačkih društava.
Edukaciji je prisustvovalo oko 150 lo-
vaca, a akcenat je bio na kreiranju i 

sprovođenju lovno-gospodarskih os-
nova, godišnjih planova, ali i grešaka 
koje se redovno potkradaju lovačkim 
udruženjima u radu.
Edukacija je održana u hotelu Holly-
wood, a predavač je bio predsjednik 
Saveza, Muhamed Hodžić.

100. godinsa Saveza
Kako je na početku rekao, na edukaci-
ju je, u vidu predavača,  pozvao i pred-
stavnike Federalnog ministarstva pol-
joprivrede, vodoprivrede i šumarstva, 
ali su isti, zbog privatnih razloga, bili 
spriječeni prisustvovati.
Predavanje je počelo himnom, a po-
tom je prisutne pozdravio predsjed-
nik Hodžić.
Rekao je da su ovakva druženja i ra-
nije održavana, ali da su prekinuta u 
vrijeme korone, te da je pravo vrijeme 
da se obnove zbog činjenice da Savez 
ove godine proslavlja 100. godišnjicu 
od osnivanja.
- Ne možemo mi sada svih stvari da se 
dotakemo i sve stvari iznijeti, ali Savez 
stoji na raspolaganju za dodatne edu-
kacije na vaš zahtjev na nivou kanto-
na ili pojedinačno. Vi znate da su dva 
vaša akta osnovna za rad udružen-
ja, to su lovno-gospodarska osnova 
(LGO) i godišnji plan gospodarenja 

Edukacija i druženje
lovištem (GPG), rekao je Hodžić.
Potom je dodao da dosta društava 
prepisuje podatke i pokazatelje iz 
LGO u GPG, što ne mora biti tačno.
Predsjednik Hodžić je zatim objasnio 
koliko je bitna invetarizacija loviš-
ta za pravilno urađen GPG koji će 
pratiti stanje sa terena i stanje u do-
kumentaciji, odnosno koliki problem 
može predstavljati unos podataka 
koji nisu tačni.

Tehnološka “pomagala”
- Najveći problem je činjenica da je 
GPG obvezujući i da se mora u pot-
punosti provesti, jer ga korisnik 
lovišta donosi, a nadležno minis-
tarstvo odobrava i on je obvezujući 
u svim segmentima, rekao je Hodžić 
i dodao da se ono, što se ne može sa 
sigurnošću ispuniti, ne uvodi u GPG, 
nego da se obrazloži zašto se manje 
odstreljuje.
Osim toga ukazao je na problem krat-
kih lovnih sezona na srndaća. Uka-
zano je da se često desi da se lov na 
srndaća zatvori u prva dva vikenda u 
nekim od društava, što je pogrešno 
jer se očigledno u dva vikenda izluču-
ju i loši i dobri primjerci. Dodao je 
da bi trebalo u prvom dijelu sezone 
odstrijeliti lošije trofeje, a u drugom 
dijelu, nakon prenosa genetskog ma-

terijala, odstrijeljivati trofejne srn-
daće.
Jedna od tema bilo je korištenje teh-
noloških pomagala i tzv. „presijecan-
ja“ crne divljači i odstrijel divljih svin-
ja na logi koje se nisu ni podigle.
 - Moramo zabraniti korištenje ogrli-
ca za proganjanje divljači. Korišten-
je ogrlice za pronalazak psa jeste 
ok, ali korištenje u toku samog lova 
nije etično. Moramo lovce koji su 
nemoralni i sa manjkom etike iskl-

jučiti iz lovačkih organizacija, rekao 
je Hodžić.
Također je apelovao na udruženja da 
se obavezno traže potvrde od lovaca 
prilikom prijema u udruženje gdje će 
biti navedeni njegovi podaci u smis-
lu disciplinskog statusa osobe koja 
prelazi iz društva u društvo.

Problem kinologije
Jedna od tema bila je kinologija gdje 
je napomenuo da je Savez omogućio 
lovačkim organizacijama besplatne 

          Hodžić: Pozdravio prisutne

kinološke manifestacije, te da su 
članice dužne samo organizovati 
smotre i ispite kako bi psi zadovoljili 
zakonske pretpostavke za korištenje.
Također je skrenuo pažnju na ko-
rištenje pasmina koje nisu priznate 
od FCI, jer Zakon o lovstvu traži da se 
u lovu koriste samo psi koji imaju FCI 
rodovnik.
Rukovodstvima udruženja je također 

skrenuta pažnja o neophodnosti 
vođenja knjige lovnih pasa i knjige 
trofeja.
Jedna od grešaka koja se javlja kod 
lovačkih udruženja su obrasci doz-
vole za lov i lovne karte. Osim čin-
jenice da je primjećeno korištenje 
obrazaca koji nisu u skladu sa pravil-
nikom, primjećeno je da se često za 
lov divlje svinje koristi lovna karta 

koja je propisana isključivo za lov 
sitne divljači, dok je dozvola za lov 
namijenjena za lov krupne divljači.
Jedna od tema za koju je iskazan in-
teres je i uplata tzv. akontativnog 
odstrela i način obračuna cijene divl-
jači u skladu sa Cjenovnikom odstrje-
la i upotrebe divljači te drugih usluga 
u lovištu na osnovu tržišne vrijedno-
sti.

Kategorije lovaca
Osim toga skrenuta je pažnja na kat-
egorije lovaca u lovištu u skladu sa 
Pravilnikom o uslovima gospodaren-
ja lovištem.
Predsjednik Hodžić se zahvalio svima 
na prisustvu, te je najavio formiranje 
stručnog tima za pomoć lovcima u 
izradi planova upravljanjem vukom 
zbog činjenice da se isti nalazi na listi 

ugroženih vrsta koju je izdalo Fed-
eralno ministarstvo zaštite okoliša i 
turizma.
Nakon edukacije održana je i kraća 
rasprava gdje su pojedinci uputili pi-
tanja u vezi sa temama koje su ih za-
nimale, a potom su prisutni nastavili 
druženje.
Svima koji su prirustvovali edukaciji 
Savez je podijelio promotivni materi-
jal povodom 100. godina od osnivanja 
Saveza.

Dok lovci unose jelena u lovište
krivolovci ga iznose iz lovišta

•   Vijest o puštanju jedinki na Majevicu je obišla BiH   •   
•   Zbog sumnje na izvršenje krivičnog djela uhapšena jedna osoba   •

Krivolov

U pretprošlom broju Lovačkog lista 
jedna od tema bio je povratak jele-
na na Majevicu. Projekat o kojem 
su pisali mnogi mediji već je na-
kon mjesec dana dobio negativne 
konotacije.
Naime nakon nepuna dva mjeseca 
zabilježen je i slučaj krivolova jelena 
vraćenih na Majevicu, te se bilježi 
da je 11.januara dojavljena vijest o 
krivolovu jelena.
Brčanska policija traga za krivolov-
cem koji je ustrijelio jelena u mjestu 
Vučilovac. Protivzakonit lov prijavilo 
je Lovačko udruženje “Majevica” Lo-
pare. Na osnovu tragova na licu mjes-
ta policija je utvrdila da je krivično 
djelo počinjeno u petak, 10. januara, 
u večernjim satima.
-Na licu mjesta je izvršen uviđaj i 
poduzete su druge istražne radnje 
na osnovu kojih je utvrđeno da je 
od strane nepoznatog izvršioca ili 
više njih, 10. januara 2025. godine, u 

večernjim satima došlo do odstrela i 
odnošenja iste životinje s lica mjesta, 
naveli su iz policije.
Prema Krivičnom zakonu Brčko 
distrikta za ovo djelo predviđena 
je kazna zatvora od tri mjeseca do 
tri godine. Inače, nakon više od tri 
decenije, rika jelena vratila se kraj 
oktobra prošle godine na Majevicu. 
Tada je ovdje pušteno krdo od 29 jele-
na, košuta i mladunčadi kako bi se 
obnovila populacija ove divljači koja 
je bila pred istrebljenjem. Svaka jed-
inka je imala ogrlicu s uređajem za 
praćenje pomoću GPS-a.
Sekretar Lovačkog udruženja “Ma-
jevica” Aleksandar Ilić ispričao je 
za agenciju Srna, da su lovci pratili 
jednog jelena za kojeg su prethodno 
primijetili kako se odvaja od krda. 
Zadnji put je registriran u petak 
poslije podne između Vučilovca i 
Krepšića, gdje je izgubljen signal.
Za projekat nabavke jelena i elaborat 

bilo je neophodno oko 35.000 KM. 
Jedinke su nabavljene iz obližnjeg 
uzgajališta. U Brčko distriktu već više 
od 15 godina lov je potpuno zabran-
jen, navodi Agroklub.ba.
Već 20.januara policijski službenici 
su pronašli osumnjičenog.
Policija iz Pelagićeva uhapsila je 
71-godišnjeg mještanina Lončara S.I. 
zbog sumnje da je 11. januara ove go-
dine odstrijelio evropskog jelena na 
području Majevice, čime je počinio 
krivično djelo nezakonit lov.
Hapšenje je izvršeno po naredbi Os-
novnog suda Brčko distrikta, a os-
umnjičeni je predat Tužilaštvu na 
dalje postupanje.
-Pretresom kuće i drugih objekata S. 
I. u Lončarima, policija je pronaš-
la predmete korištene u krivolovu o 
slučaju kojeg su prijavili lovci Lovačk-
og udruženja Majevica iz Lopara, na-
veli su iz policije piše Agroklub.ba.

L.L./Agroklub.ba

Lovci LD “Trnovo”se družili i 
održali humanitarnu akciju

•   Druženju prisustvovali kolege lovci iz drugih društava   •
•   Osim zabavnog i humani karakter   •   Bogata tombola   •

Lovačka zabava

Piše: Nedim Pločo, MA šum.

Dana 17. januara, 2025. godine, 
članovi Lovačkog društva 
“Trnovo” okupili su se povo-

dom lovačkog druženja koje je održa-
no u hotelu Hollywood, s početkom 
u 18.30 sati. Ova večer bila je prilika 
za slavlje, zajedništvo i nezaboravne 
trenutke, okupivši oko 300 članova 
društva i njihovih gostiju. Večer su 
uveličali svojim prisustvom pred-
stavnici lovačkih Udruženja “Igman“ 
Ilidža, “Lane“ Vogošća, “Sarajevo“ 
Sarajevo, “Srednje“ Srednje-Ilijaš, 
“Bjelašnica“ Hadžići,  “Zvijezda“ Va-
reš. Također, su ovu večer uveličali 
i predstavnici Općine Trnovo, STR 
“Browning“ Kreševo, direktor kon-
sultantske kuće “nLogic advisory“ i 
vlasnik “Sara Centar“ Ilidža. 
Obraćanje predsjednika Kolara
Druženje je započelo smještanjem 
gostiju za stolove, a zatim je usli-
jedilo svečano obraćanje predsjed-
nika društva, Samira Kolara. Kolar 
je srdačno pozdravio sve prisutne, 
zahvalio se na njihovom dolasku i is-
taknuo značaj ovakvih okupljanja za 
jačanje zajedništva među članovima.

- Dobrodošli na lovačko druženje! 
Čast mi je i zadovoljstvo što večeras 
mogu pozdraviti sve vas koji ste svo-
jim prisustvom uveličali ovaj pose-
ban događaj. Ovo druženje nije samo 
prilika da se opustimo i uživamo u 
ugodnoj atmosferi, već i da dodat-
no učvrstimo veze koje nas povezu-
ju - prijateljstvo, zajedništvo i ljubav 
prema prirodi. Naše udruženje nije 
samo organizacija, već jedna velika 

porodica koja se kroz ovakva ok-
upljanja dodatno povezuje. Želim se 
zahvaliti svima vama koji ste večeras 
ovdje, kao i svima koji svojim zalag-
anjem, trudom i radom doprinose 
razvoju i uspjehu našeg društva. 
Posebnu zahvalnost odajem orga-
nizacionom odboru i svima koji su 
pomogli u organizaciji ovog događa-
ja. Uvjeren sam da ćemo večeras, uz 
dobru hranu, muziku i veselje, stvor-

iti nezaboravne uspomene. Neka ova 
večer bude još jedan podsjetnik na 
vrijednosti koje njegujemo i čuvamo. 
Hvala vam još jednom i želim vam 
ugodnu i veselu večer, rekao je preds-
jednik Kolar.

Bogata tombola
Nakon obraćanja predsjednika, večer 
je nastavljena uz ukusnu večeru i 
ugodnu muziku koja je doprinosila 
opuštenoj atmosferi. Središnji dio 
večeri bila je tombola s vrijednim 
nagradama koja se sastojala od tri 
dijela, čiji je program vodio sekretar 

Udruženja, Amel Pločo. Uzbuđenje 
je raslo kako su se nagrade izvlačile. 
U prva dva dijela izvlačenja tombole 
članovi su imali mogućnost dobi-
ti vrijedne nagrade u vidu lovačke 
opreme. 
Prije nego što je počelo izvlačen-
je zadnjeg kruga tombole i glavnih 
nagrada, u sali je postavljena velika 
torta ukrašena motivima lovačkog 
društva. Prvi komad torte svečano su 
odsjekli najaktivnija lovkinja Amila 
Đedović i najmlađi lovac u Udružen-
ju, Belmin Godinjak, čime su sim-

bolično povezane generacije i na-
glašena važnost zajedništva.
Nakon što su prisutni uživali u slat-
kom trenutku uz svečanu tortu 
Udruženja, vrhunac večeri bila je za-
vršnica tombole s dodjelom glavnih 
nagrada. Napetost i uzbuđenje su 
rasli dok je sekretar Udruženja, čitao 
posljednje dobitnike večeri.
Treću nagradu, poluautomatsku 
pušku Hatsan Escort kal.12, osvo-
jio je Hasib Bogilović, čime je i na-
građen aplauzom prisutnih. 
Druga nagrada, također poluau-
tomatska puška Hatsan Escort kal.12, 
pripala je Elvedini Kaknjašević, koja 
je osvojenu nagradu poklonila svom 
mužu.
N a j v e ć e u z -
b u đ e n j e 
izazva-
lo je 
i z -

vlačen-
je dobitni- k a 
prve nagrade, lovačkog karabina 308 
Win Ata Turqua synthetic. Svečani 
trenutak kulminirao je kada je obja-
vljeno ime dobitnika prve nagrade – 
Reuf “Refa” Godinjak. 

  Obraćanje predsjednik Kolara i sekretara Ploče

      Tortu prerezali Amila i Belmin

    Najstariji član izvukao prvu tombolu

Prva nagrada u 
humanitarne svrhe

Poseban trenutak koji je obilježio ovo 
lovačko druženje bila je humanitar-
na akcija prikupljanja sredstava za 
liječenje petnaestogodišnjeg dječaka 
Aymana Mehanije. Ayman boluje od 
genetskog oboljenja Choroideremia, 
rijetke bolesti oka i očnog dna za koju 
u Europi trenutno ne postoji trajno 
medicinsko rješenje. Ipak, postoje 
tretmani koji mogu olakšati njego-
vo stanje, a koji traju mjesec dana i 
zahtijevaju značajna finansijska sred-
stva.
Lovci su pokazali svoju velikodušnost 

i jedinstvo, nesebično učestvujući u 
ovoj akciji. Najemotivniji trenutak 
večeri bio je kada je Reuf Godin-
jak, dobitnik glavne nagrade tom-
bole – lovačkog karabina, odlučio 
donirati svoju nagradu za pomoć 
Aymanu. Ovaj čin solidarnosti izaz-

vao je gromoglasan aplauz i dirnuo 
sve prisutne, još jednom potvrdivši 
snagu zajedništva među članovima 

Lovačkog društva Trnovo. Humani-
tarna akcija bila je podsjetnik da su 
lovci, osim ljubitelja prirode i tradici-
je, i ljudi velikog srca koji su uvijek 
spremni pomoći onima kojima je 
to najpotrebnije. Večer je završila s 
osjećajem ponosa i zahvalnosti, uz 

obećanje da će lovačko društvo Trno-
vo nastaviti podržavati humanitarne 
inicijative i pružati pomoć zajednici.
Ova večer, bogata druženjem, 
zabavom, humanitarnim gestama i 
prijateljstvom, još jednom je poka-
zala snagu i zajedništvo koje krasi 
članove lovačkog društva “Trnovo“. 
Srdačna atmosfera, nezaboravni 
trenuci i plemeniti događaji učinili 
su ovo druženje posebnim za sve pri-
sutne. S osmijehom na licima, svi pri-
sutni napustili su događaj s nadom da 
će ovakva okupljanja postati još češća 
tradicija u budućnosti, jer su upravo 
ovakvi trenuci ono što jača prijateljst-
va i povezuje ljude.
- Zahvaljujemo se svim lovcima ovog 
Udruženja, prijateljima, donatorima 
koji su nesebično podržali organi-
zaciju ovog događaja, kao i svima koji 
su svojim prisustom uveličali ovu 
posebnu večer. Da lovstvo i lovačko 
društvo u Trnovu nastavi živjeti i ok-
upljati nas na ovako divnim druženji-
ma poručuju iz LD “Trnovo”.

  Sa gostima iz LD “Lane” Vogošća

  Domaćini sa gostima iz LU “Sarajevo”

    Refa dobio 1.nagradu i donirao u humanitarne svrhe

    Bogata tombola

Slovenija: Susret lovačkih 
saveza iz regiona

•   Susret u Moravskim Toplicama   •   Tročlana delegacija našeg Saveza posjetila Sloveniju   •
•   Susreti kao rezultat potpisa memoranduma između SLOuBiH i LZS   •

Susreti saveza

Lovački Savez Slovenije (LZS), na čelu 
sa predsjednikom Alojzom Kovšcom, 
organizovao je prvi sastanak regio-
nalnih lovačkih saveza.
Sastanak je nastao iz ideje i realizaci-
je memoranduma o saradnji između 
Saveza lovačkih organizacija u BiH i 
Lovačkog saveza Slovenije.
Tako je u periodu 16.-19.januara or-
ganizovano druženje predstavnika 
regionalnih saveza, potpisivanje 
memoranduma o saradnji po uzo-

ru na memorandum koji je Savez 
lovačkih organizacija u BiH potpisao 
sa Lovačkim savezom Slovenije.
Prvog dana organizovan je dolazak 
gostiju i doček od strane domaćina.
Mjesto susreta bile su Moravske 
Toplice.
Drugog dana organizovani su obilasci 
lovišta i potpisivanje memoranduma 
Lovačkog saveza Slovenije sa pred-
stavnicima drugih saveza iz regiona.
Delegacija ispred našeg Saveza bila 

je predsjednik Saveza Muhamed 
Hodžić, predsjednik Skupštine Save-
za Senad Kljajić i član Upravnog 
odbora Nasir Salčinović.
Trećeg dana domaćini su organizova-
li i lov za sve učesnike, međutim 
sreća je bila na strani divljači i isti je 
prošao bez odstrjela.
Nakon lova je nastavljeno druženje 
uz obećanje o nastavku saradnje re-
gionalnih lovačkih saveza.
Posljednjeg, četvrtog dana, naša dela-
gacija je napustila Sloveniju uz nadu 
u proširenje saradnje sa Lovačkim 
savezom Slovenije.

   Predstavnici saveza iz Slovenije, Bosne i Hercegovine, Hrvatske, Sjeverne Makedonije i Srbije

    Delegacija Saveza lovačkih organizacija u BIH

    Uručenje poklona od domaćina predsjedniku Hodžiću

Promijenjen status vuka
iz strogo zaštićen u zaštićen

•   BiH uz Crnu Goru, Monako, Veliku Britaniju i Sjevernu Makedoniju glasala protiv   •
•   Spomenuti i balkanski ris   •   Govorilo se o crnoglavoj patki   •

Komitet Bernske konvencije

Pripremio: Amar Mustafić, MA šum.

U decembru 2024. godine, del-
egacija Evropskog saveza za 
lov i očuvanje (eng. European 

Federation for Hunting and Conser-
vation) je prisustvovala 44. sjednici 
Stalnog komiteta Bernske konvenci-
ja. 
Konvencija o očuvanju evropske divl-
je flore i faune i prirodnih staništa, 
odnosno Bernska konvencija, je prvi 
međunarodni sporazum posvećen 
očuvanju prirode, koji pokriva veći 
dio Evrope i neke afričke zemlje 
(sada ukupno 49 država).
Predstavnici vlada i organizacija sas-
taju se jednom godišnje na sjedni-
ci Stalnog komiteta u Strazburu da 
razgovaraju o ekološkim problemi-
ma i da donose odluke. Ove godine, 
Stalni komitet je razgovarao o dostig-
nućima i pitanjima koja se tiču Bern-
ske konvencije i zemalja potpisnica, 

a posebno o finansiranju i strateš-
kom razvoju Bernske konvencije te 
praćenju pravnih aspekata. Stalni 
komitet je završen programom rada 
za 2025. godinu i izborom novog 
odbora komiteta.

Vuk na dnevnom redu
Na dnevnom redu bio je i prijedlog 
Evropske unije da se vuk izmjesti iz 
Aneksa II (strogo zaštićeno) u Aneks 
III (zaštićeno), odnosno da se izmi-
jeni njegov stepen zaštićenosti. Sve 
stranke su zamoljene da glasaju. Ev-
ropska Unija u ime svojih 27 članica 
te Andora, Armenija, Gruzija, Island, 
Lihtenštajn, Moldavija, Norveška, 
Sjeverna Makedonija, Srbija, Švic-
arska i Ukrajina su podržale amand-
man. Sa većinom od 38 glasova za, 
postignuta je potrebna dvotrećinska 
većina strana potpisnica i predlože-
ni amandman je usvojen. Važno je 
napomenuti da  Albanija, Bosna i 

Hercegovina, Monako, Crna Gora 
i Velika Britanija su se usprotivile 
amandmanu. Odluka će stupiti na 
snagu u martu 2025. samo za one 
strane koje se nisu usprotivile usva-
janju odluke. Uprkos promjeni sta-
tusa zaštite vuka, populacije vukova 
treba održavati na, ili dovesti na nivo 
koji odgovara ekološkim i naučnim 
standardima. Njihovu populaciju tre-
ba čuvati van opasnosti.
Stalni komitet je formirao Radnu 
grupu za istraživanje mehanizama 
za usmjeravanje amandmana prema 
aneksima Bernske konvencije kako bi 
se razmotrili namjenski mehanizmi 
zasnovani na dokazima i kriterijumi-
ma za dodeljivanje ili promjenu sta-
tusa zaštite vrste, jer će posmatrači 
FACE biti deo ove grupe.
Razmotrena su još dva dokumenta 
u vezi sa politikom odstrela vuko-
va u Norveškoj i Švicarskoj. Organi-

zacije posmatrača izrazile su snažnu 
zabrinutost zbog izuzetno ograniče 
populacije uprkos ugroženom sta-
tusu skandinavske populacije vuka, 
a vrsta je navedena kao „kritično 
ugrožena” na Norveškoj Crvenoj 
listi vrsta 2021. godine, zbog malog 
broja jedinki i veoma visokog koefi-
cijent inbreedinga odnosno parenja 
u srodstvu. Stalni komitet je pozvao 
vladu Norveške da prioritizira doka-
zane, nesmrtonosne mjere smanjen-
ja štete i ublažavanja sukoba kako bi 
se omogućilo oporavak populacije do 
zadovoljavajućeg statusa očuvanosti 
i da se pojača promocija dugoročne 
koegzistencije između ljudi i vukova 
na osnovu najboljeg dostupnog nači-
na.
Što se tiče Švicarske, Stalni komitet 
je izrazio snažnu zabrinutost zbog 
njihove nove politike odstrela vukova 
što predstavlja rizik velikih razmjera, 
odnosno odstrel do 65% populacije, a 
minimalni prag je trenutno fiksiran 
na 12 čopora. Također, iskazana je i 
posebna zabrinutost za populacije 
odnosno čopore koji obitavaju na ter-
itoriji Švicarskog Nacionalnog Parka.

Najnovije informacije o 
crnoglavoj patki

Crnoglava patka  (lat. Oxyura ja-
maicensis) je sjevernoamerička 
vrsta unesena u Evropu koja prijeti 

autohtonoj bjeloglavoj ili rumenoj 
patki (lat. Oxyura leucocephala) 
hibridizacijom. U okviru Bernske 
konvencije, akcioni plan je razvijen 
1990-ih i ažuriran je svakih pet godi-
na, posljednji put u 2020. godini kako 
bi se  uokvirili i koordinirali napori 
iskorjenjivanja. Posebno, Preporuka 
br. 209 (2020.) od Stalnog komiteta, 
za iskorjenjivanje crnoglave patke na 
zapadnom Palearktiku do 2025. go-
dine nalaže da sve ugovorne strane 
bez odlaganja sprovedu radnje nave-
dene u „Akcionom planu za skoren-
jivanje crnoglave patke na zapadnom 
Palearktiku 2021-2025”. Cilj Akcionog 
plana je funkcionalno istrebljivanje 
crnoglave patke u Evropi do 2025. go-
dine.

Napredak u 2024. godini
Stalni komitet pozdravio je napredak 
u iskorjenjivanju invazivne crnoglave 
patke u Evropi u svjetlu rezultata 
predstavljenih tokom sastanka ek-
spertske grupe o vrstama i zaključa-
ka izvještaja o napretku u iskorjen-
jivanju za 2023. godine i složio se da 
uzimajući u obzir 1) trenutnu situ-
aciju u evropskim zemljama koje su 
odazvale stručnom skupu, 2) mobil-
nost vrste, 3) rast napora koje pret-
postavlja iskorjenjivanje posljednih 
jedinki unesene vrste, funkcionalno 
izumiranje crnoglave patke u divlji-

ni u Evropi neće biti dostignuto ni u 
2025. godini.

Šta je slijedeće?
Ekspertska grupa ima zadatak da 
pripremi pregled napretka imple-
mentacije Akcionog plana za iskor-
jenjivanje crnoglave patke u Ev-
ropi 2021-2025 i nacrt revidiranog 
Akcionog plana za period 2026-2030. 
Evropski savez za lov i očuvanje će 
nastaviti pratiti postignuti napredak 
i ažurirati lovačku zajednicu i ostale 
zainteresovane strane i donosioce 
odluka.

Očuvanje velikih zvijeri
Na sjednici su predstavljene infor-
macije u vezi  učešća Sekretarijata 
Bernske konvencije u aktivnostima 
vezanim za velike zvijeri. Nekoliko 
konferencija Alpskih i Karpatskih 
konvencija za razmjena znanja o up-
ravljanju velikim zvijerima održano 
je u martu, aprilu i junu u Sloveniji 
i Bugarskoj u okviru „Transnaciona-
lne platforme za upravljanje velikim 
zvijerima u Dinarsko-Balkansko-Pin-
dos regionu“. Balkanski ris je nave-
den u Aneksu I CMS-a, a Evroazijski 
ris u Aneksu II. Također, planiran je 
sastanak Grupe eksperata za velike 
zvijeri sa IUCN SSC grupom stručn-
jaka za mačke u prvoj polovini 2025. 
godine, na kojem će se razgovara-
ti o zaštiti risa, prije predstavljanja 
nacrta Strategije očuvanja za kar-
patskog i balkanskog risa Stalnom 
komitetu. Sljedeća, 45. sjednica Stal-
nog komiteta, održaće se u Strazburu 
počevši od 8. decembra 2025. godine.

Zaključna razmatranja
Zaključno, 44. sjednica Stalnog 
komiteta Bernske konvencije u de-
cembru 2024. godine pružila je znača-
jan okvir za dalji razvoj i unapređenje 
međunarodnih napora u očuvanju 
evropske prirode. Usvojeni amand-
man na status zaštite vuka, iako kon-
troverzan, odražava pragmatičan 
pristup u balansiranju ekoloških i 
ljudskih interesa, dok istovremeno 
ostavlja prostor za dalju zaštitu i opo-
ravak ugroženih populacija. Sjednica 
je naglasila važnost dokazanih, zas-
novanih na nauci i suradnji, strate-
gija za očuvanje i održivost prirodnih 
resursa, čime su postavljeni temelji 
za naredni period.

Da li su krivi psi lutalice?
•   Ne radi se samo o društvenom problemu   •   Više vrsta šteta koje lutalice prouzrokuju   •

•   Zakonski okviri u BiH nemaju specifične odredbe   •

Psi lutalice

Piše: Admir Alihodžić, dipl.ing.šum

Problem pasa lutalica nije samo 
društveni i zdravstveni izazov, 
već i ozbiljna prijetnja divljači i 

njihovim staništima. Psi lutalice, koji 
su prepušteni da sami preživljavaju 
na ulicama, selima i ruralnim pod-
ručjima, često dolaze u sukob sa divl-

jim životinjama, što može imati ozbil-
jne posljedice za lokalne ekosisteme 
i populacije divljači. U Bosni i Her-
cegovini, ovaj problem nije dovoljno 
prepoznat i adekvatno regulisan, što 
doprinosi rastu šteta koje psi lutalice 
prouzrokuju na divljači.
Više je vrsta šteta koje psi lutalice 

prouzrokuju divljači.
Napadi na divlje životinje.

Psi lutalice često napadaju divlju fau-
nu, posebno u zimskim mjesecima 
kada je hrana oskudna. To uključu-
je napade na male i srednje divljači 
poput srna, jeleni, zeca, fazana i dru-
gih vrsta. Psi, koji su prirodni pred-

atori, mogu nanijeti teške povrede, 
pa čak i ubiti ove životinje. U nekim 
slučajevima, psi mogu stvarati i 
lovačke čopore, čime postaju ozbilj-
na prijetnja za veće divlje vrste.

konkurencija za hranu
Psi lutalice, posebno u grupa-
ma, mogu predstavljati ozbiljnu 
konkurenciju divljim životinjama za 
resurse, poput hrane i vode. U jeku 
zime ili u sušnim periodima, divljač 
se suočava s oskudicom resursa, a 
psi lutalice mogu povećati pritisak na 
ekosistem, što negativno utiče na op-
stanak divljih populacija.

Prenos bolesti
Psi lutalice su često nosioci zaraznih 
bolesti koje mogu biti prenesene na 
divlju faunu. Bolesti poput bjesnoće, 
leptospiroze, parvovirusa, ali i dru-
gih zoonoza (bolesti koje se prenose 
sa životinja na ljude), mogu biti pre-
nesene na divlje životinje. Time se 
stvara dodatni rizik za ugrožene 

vrste divljači, kao i za širu ekosferu. 
Bolesti mogu smanjiti plodnost divl-
jih životinja, povećati smrtnost mla-
dunčadi i ozbiljno ugroziti opstanak 
pojedinih vrsta.
Poremećaj u migracijskim ruta-

ma i staništima
Psi lutalice mogu izazvati velike 
poremećaje u migracijama i normal-
nim staništima divljači. Uzimajući u 
obzir da psi u grupama često napada-
ju ili terorišu divlje životinje, one 
mogu biti prisiljene napustiti svoja 
prirodna staništa, što može dovesti 
do fragmentacije staništa i smanjen-
ja broja divljači u određenim područ-
jima.

Zakonski okvir u BiH
Bosna i Hercegovina ima nekoliko za-
kona i propisa koji se bave problema-
tikom pasa lutalica, ali je regulativa 
u pogledu šteta na divljači često ne-
dovoljna i neadekvatna. Iako postoje 
zakoni koji regulišu zaštitu životinja i 

upravljanje populacijom pasa lutali-
ca, problem odnosa između lutalica 
i divljači nije u dovoljnoj meri pre-
poznat.

Zakon o zaštiti i dobrobiti 
životinja

Prema Zakonu o zaštiti i dobrobiti 
životinja, regulisana je odgovornost 
vlasnika pasa, kao i obaveze općina 
i gradova u vezi s kontrolom pasa 
lutalica. Međutim, ovaj zakon ne sa-
drži specifične odredbe koje se direk-
tno odnose na štete koje psi lutalice 
izazivaju na divljoj fauni. Osnovna 
obaveza općinskih vlasti je kontrola 
i zbrinjavanje pasa lutalica, ali pitan-
je njihovog uticaja na divljač ostaje 
manje razmatrano.

Zakon o lovstvu
Zakon o lovstvu u Bosni i Herce-
govini definiše prava i obaveze u 
vezi s lovom, upravljanjem divljači i 
zaštitom lovišta. Iako se ovaj zakon 
bavi pitanjima lova i očuvanja divl-
jači, ne sadrži dovoljno konkretnih 
mjera za prevenciju ili rešavanje 
problema s psima lutalicama, koji 
direktno ugrožavaju divljač. U ovom 
kontekstu, lovci i upravljači lovištima 
nemaju specifičnu zakonsku zaštitu 
od šteta koje psi lutalice prouzrokuju.
Veterinarska regulativa i kon-

trola zdravlja životinja
Prema Zakonu o veterinarstvu, vet-
erinari su odgovorni za kontrolu 
zdravlja životinja, uključujući psi 
lutalice. Međutim, ovaj zakon ne 
pokreće adekvatne mjere za spreča-
vanje prenosa bolesti od pasa lutalica 
na divlje životinje. Na terenu, često 
dolazi do situacija u kojima psi lutal-
ice nisu kontrolisani, a rizik od širen-
ja zaraznih bolesti na divljač ostaje 
neprepoznat.

Komunalna i lokalna politika
Na lokalnom nivou, u mnogim 
općinama u BiH postoji problem 
sa nedostatkom odgovarajućih pro-
grama za upravljanje psima lutali-
cama. Iako su u nekim područjima 
uspostavljeni programi za hvatanje i 
zbrinjavanje lutalica, oni ne uzima-
ju dovoljno u obzir njihov uticaj na 
divljač. Takođe, mnoge općine ne 
provode preventivne mjere u vezi sa 
zaštitom divlje faune od napada pasa 
lutalica.

     Stradavanje divljači od pasa lutalica

   Psi lutalice na hranilištu plemenite divljači      Foto: N. Nogo

Tehnologija i tradicija:
Možemo li naći ravnotežu?

•   U lov se uvode i dronovi   •   Gubimo li intimnost koju trebamo imati sa prirodom?   •
•   Postoji li ravnoteža između savremenog i tradicionalnog?   •

Savremeni svijet lova

Piše: Mehmed Ljuca, MA šum.

Tehnologija je duboko promi-
jenila mnoge aspekte sva-
kodnevnog života, a lov nije 

izuzetak. S obzirom na sve napred-
nije alate i uređaje koji su danas dos-
tupni lovcima, ovaj vijek tehnoloških 
inovacija nudi brojne prednosti, ali i 

izazove koje treba pažljivo razmotri-
ti. Korištenje tehnologije u lovu nije 
samo pitanje efikasnosti, već i odgov-
ornosti prema prirodi i divljači. I dok 
tehnologija omogućava veće uspjehe 
i jednostavnije planiranje, ona ta-
kođer prijeti da uništi suštinski duh 
tradicionalnog lova.

Dronovi: Oči na nebu, ali na 
štetu tradicije

Jedan od najnovijih tehnoloških na-
predaka u lovu jeste upotreba dron-
ova. Dronovi omogućavaju lovcima 
da sa velikih visina nadgledaju teren, 
traže divljač i analiziraju kretanje 
životinja. Ovi uređaji mogu preći ve-
like udaljenosti, snimati visoke rezo-
lucije i pružiti precizne informacije o 
kretanju divljači, što pomaže lovcima 
da bolje planiraju svoj lov.
Međutim, iako dronovi poboljša-
vaju efikasnost lova, oni duboko 
narušavaju suštinski aspekt tradici-
je lova. Tradicionalni lov se bazira 
na vještinama, strpljenju, znanju 
o prirodi i instinktima lovca. Ukl-
jučivanje dronova može učiniti lov 

previše “tehničkim” i eliminisati onaj 
element izazova koji čini lov pravim 
iskustvom. To može dovesti do toga 
da lovci više ne razvijaju vještine či-
tanja prirodnih tragova ili razumije-
vanja ponašanja divljači, već se os-
lanjaju na tehnologiju, što dovodi do 
gubitka duhovne dimenzije lova.

GPS i pametni uređaji: 
Preciznost, ali bez strasti lova

GPS tehnologija u lovu na divljač 
postaje sve važnija, posebno kada je 
riječ o lovačkim psima goničima. Ko-
rištenjem GPS ogrlica na psima, lovci 
mogu precizno pratiti kretanje svojih 
goniča, znajući tačno gdje psi podižu 
divljač i u kojem smjeru je gone. Ovi 
pametni uređaji omogućavaju lovci-
ma da lakše lociraju pse, prate njihov 
rad i donesu brže odluke tokom lova, 
što doprinosi efikasnosti i sigurnosti.
Međutim, iako ova tehnologija po-
boljšava lovačku preciznost, i efikas-
nost samog lova ona također može 
promijeniti sam doživljaj lova. S 
tehnologijom koja omogućava brzo 
pronalaženje i praćenje divljači, lov-

ci mogu postati više usmjereni na 
postizanje cilja (odstel divljači) nego 
na duhovnu i kulturnu dimenziju 
lova, koja uključuje uživanje u priro-
di i povezivanje sa psima. Ovisnost o 
GPS uređajima može smanjiti osjećaj 
povezanosti s tradicijom i duhovnom 
stranom lova.

Kamera za praćenje divljači: 
Izgubljena tajna prirode

Korištenje kamera sa senzorima za 
pokret u lovu postalo je uobičajeno. 

Ove kamere omogućavaju lovcima da 
bez potrebe za prisustvom prate divl-
jač, prikupljaju podatke o vrstama i 
ponašanju, te planiraju dalje akcije. 
Iako ovo može poboljšati efikasnost 
lova i očuvanje prirode, ono također 
prijeti da oduzme jedan od ključnih 
aspekata lova a to je neposrednu 
povezanost lovca s divljači i njenim 
staništem.
Tradicija lova podrazumijeva čekan-
je, prisustvo na terenu, pažljivo 
slušanje zvukova i gledanje tragova. 
Korištenje kamera može učiniti lov 
previše mekanim i tehnološki za-
visnim, uklanjajući element spon-
tanosti, neizvjesnosti i intimnosti sa 
prirodom. Time se gubi duboko uko-
rijenjena kultura lova koja se prenos-
ila s generacije na generaciju.

Termalne i noćne kamere: 
Lov u mraku, ali bez prave borbe
Noćni lov postaje mnogo sigurni-
ji i efikasniji uz pomoć termalnih 
i noćnih kamera. Ove tehnologije 
omogućavaju lovcima da uoče divl-
jač i u totalnoj tami, što je od velik-
og značaja, naročito za lov na noćne 
vrste poput divljih svinja ili lisica. 
Termalne kamere detektuju toplotu 

tijela životinja, dok noćne kamere ko-
riste infracrveno svjetlo da snimaju u 
mraku. Međutim, ovaj tip tehnologi-
je može narušiti osnovnu ideju lova, 
koja se temelji na borbi sa prirodom. 
U tradicionalnom lovu, lovci se oslan-
jaju na svoje vještine i iskustvo kako 
bi uočili divljač i prilazili joj u tišini 
i mraku, dok je uvođenje termalnih 
i noćnih kamera zapravo smanjenje 
samog izazova. Lov se sve više pret-
vara u tehnički poduhvat nego u pra-
vi test izdržljivosti i snalažljivosti u 
prirodi.

Lovac u savremenom svijetu
Je li lov postao samo odstrel 

divljači ?
Iako je upotreba tehnologije postala 
uobičajena među savremenim lovci-
ma, važno je zapitati se da li je kod 
novih generacija lovaca odstrel divl-
jači postao presudan, ili još uvijek 
postoje oni „stari“ lovci kojima lov 
nije samo u odstelu, već o iskustvu 
u prirodi. Za mnoge lovce, posebno 
one sa dugom tradicijom, lov nije 
samo u broju odstrela, već u pošto-
vanju prirodnih procesa, učenju i 
povezivanju sa prirodom. Ovi lovci i 
dalje vjeruju da pravo bogatstvo lova 
nije u brojnosti ulova, već u iskust-
vu, mudrosti koju stiču i povezanosti 
s prirodom koja ih okružuje. Teh-
nologija može biti korisna, ali pravi 
lovac ne dozvoljava da ona zamije-
ni tradiciju i vrijednosti koje su ob-
likovale ovaj plemeniti poziv.

Tehnologija vs Tradicija
Da li je moguće 

postići ravnotežu ?
Tehnologija može unaprijediti lov, 
čineći ga sigurnijim, efikasnijim i 
manje invazivnim. Međutim, važno 
je koristiti ove uređaje odgovorno i u 
skladu sa etičkim načelima lovstva. 
Ako bi se lov previše osnlonio na teh-
nološke uređaje, moglo bi se uništiti 
suštinska vrijednost tradicionalnog 
lova, odnosno izazov, učenje i pov-
ezanost sa prirodom. Balansiranje 
između tehnologije i očuvanja tradi-
cionalnog duha lova je ključno kako 
bi lov ostao istinski, duboko poveza-
no iskustvo sa prirodom, bez pre-
komjerne dominacije tehnoloških 
olakšica koje mogu ugroziti pravi 
smisao lova.

Bavarski krvosljednici iz Sanice sa 
kosmopolitskim renomeom

•   Uzorna uzgajivačnica “Od Erdina“   •   Uspjeh rezultat porodične ljubavi   •
•   Moderno lovstvo nemoguće bez obučenog psa krvosljednika   •

Predstavljamo vam odgajivačnicu “od Erdina”

Nedim Nogo, MA šum.

U Sanici, naseljenom mjestu 
udaljenom 20 minuta vožn-
je od Ključa, u Bosanskoj 

Krajini živi četveročlana porodica 
Harambašić. Sead (za prijatelje od 
milja Sejo) dugogodišnji je član ULD 
“Srna-Grmeč” Ključ, te renomirani 
odgajivač bavarskih krvosljednika, 
nedovoljno zastupljenje i prepoznate 
pasmine u svijetu bh. lovstva. Prateći 
duže vrijeme zapažene rezultate koje 
postižu psi iz Seadovog uzgoja, na 
obostrano zadovoljstvo, čitaocima 
Lovačkog lista predstavićemo odga-
jivačnicu bavarskih krvosljednika 
“Od Erdina“, samu pasminu, ali i pro-
movisati značaj krvosljedništva za 
lovstvo današnjice. 
Rođeni Banjalučanin, od malena 
vezan za šumu, lovstvo je zavolio uz 
pomoć rođaka koji je obnašao funk-
ciju lovočuvara, dok su gotovo svi 
članovi porodice s majčine strane ta-
kođer bili lovci. Na samom početku 
razgovora, Sejo već nagovještava :“Ja 
ne lovim lov, ja živim lov!“ – rečenica 
izgovorena iz srca, uistinu potvrđuje 
ono što Sejo jeste i kakvim ga pozna-
ju prijatelji i kolege lovci. Dolaskom 
1997. godine u Sanicu kod Ključa, 
porodica Harambašić započinje svoj 
život, u postratnom, teškom periodu 
kakav je bio u dolini rijeke Sane. Za-
jedno sa suprugom Zlatom, postaju 
roditelji divne djece, kćerke Erne i 
sina Erdina, po kojem će 2018. uzga-
jivačnica dobiti ime i biti registrova-
na u FCI-u pod brojem 24/18. Oni za-
jedno, čine jednu kompaktnu cjelinu 
i šampionski tim, u svakom smislu 
riječi. Njihovi rezultati prepoznati su 
kako u regiji, tako i u svijetu, jer odga-
jivačnica ima epitet “kosmopolitska“, 
s obzirom da su gotovo na svim kraje-
vima svijeta psi iz Sanice našli sretni 
mod. 
-Oduvijek sam želio da imam psa koji 

će imati boju jelenjske dlake. Moj 
prvi bavarski krvosljednik bio je još 
davne 2001. godine pas Baron. Vre-
menom, dodatno sam izučavao i is-
traživao ovu pasminu, kroz kinološku 
i lovačku literaturu, koja je na našem 
podneblju, relativno oskudna. Teo-
retski, najviše sam naučio od sloven-
ca Milana Fortune, koji se mnogo 
duže od mene bavi krvosljedništvom 
općenito, jer je u Sloveniji značaj pos-
tojanja takvog specijaliziranog psa u 
lovištima odavno prepoznat, na poč-
etku nam poručuje naš domaćin.

Želja i trud
Velika želja i trud, uz ogromnu po-
dršku porodice, rezultiralo je prelas-
kom na viši nivou. Postepeno su se 
povećavali kapaciteti boksova u avli-
ji porodice Harambašić, koja danas 
ima sve potrebne uslove, a najvažnije 
higijenske, koji zadovoljavaju uslove 
modernih uzgajivačnica. 
Sejo kaže da danas ima odličnu sarad-
nju sa veterinarima, što je proisteklo 
iz višegodišnjeg korektnog i profesio-
nalnog odnosa. 
-Veterinarska inspekcija u sklopu 
svojih redovnih posjeta obilazi i kon-
troliše uslove u boskovima, zdravst-
veno stanje pasa i sve prateće prop-
ise. Ponosno mogu reći da do sada 
nije bilo negativnih iskustava, što 
mi je znatno olakšalo i unaprijedilo 
saradnju sa veterinarima, kaže Sejo. 
Lovna kinologija, ali i lovstvo u Bosni 
i Hercegovini, suštinski ne prepoz-
naje značaj postojanja krvosljednika 
u lovištu kojim gospodare lovačka 
društva, a koja u svom lovištu izvrša-

vaju aktivnosti lova (odstrela) krupne 
divljači. Svjedoci smo da ispunjavan-
je formalnih uslova sklapanja ugovo-
ra između korisnika lovišta i vlasnika 
čiji pas ima potrebne kvalifikacije za 
položen ispit na krvom tragu, često 
su u praksi neefikasni, što odaje ne-
maran odnos prema divljači, kao do-
bru od opšteg interesa za državu. 
-Nažalost, značaj posjedovanja psa 
krvosljednika u lovačkim društvima 
širom BiH nije prepoznat. Moder-
no europsko lovstvo je nezamislivo 

bez jednog takvog specijaliziranog 
i obučenog psa. Nebrojano puta, za 
vrijeme lova na srneću, ali i drugu 
divljač, dešavaju se ranjavanja gdje 
divljač od mjesta nadstrela se udalji 
i po nekoliko stotina metara, a neka-
da i više. Zavisno od mjesta pogotka 
i vitalnosti ranjene jedinke, njenog 
lučenja adrenalina, obučen pas u 
većini navrata uspješno pronalazi 
ranjenu divljač, čiji eventualni ne-
pronalazak predstavlja ekonomski 
gubitak, lošu reputaciju korisnika 

  Pumba i Sead

  Porodica Harambašić sa bavarcem

lovišta u očima gosta lovca (lovni 
turizam) ali i za populaciju određene 
divljači na tom prostoru. Najčešće, 
nakon ranjavanja, lovci prave grešku 
jer kontaminiraju trag u blizini mjes-
ta ranjavanja divljači, a onda kada 
dođe pas, vrlo otežano započinje po-
tragu, riječi su Seje, čime je suštinski 
približio značaj ove pasmine. 

Veza vlasnika i psa
Kroz razgovor, Sejo je objasnio koliko 
je bitna poveznica između vodiča i 
psa, koja se stiče od malih nogu, sa 
par mjeseci kroz igru šteneta. Stabi-
lizovanje karaktera psa (da nije strašl-
jiv, agresivan, uz učenje osnovnih 
komandi) su prvi koraci koje vodič 
mora poduzeti u radu sa psom. Ta-
kođer, kroz igračke i druga pomagala 
nužno je učiti da pas bude oblajivač, 
a ne pokazivač (što također nije loše). 
Nužno je posjedovanje određenih 
rekviza za postavljanje krvnog traga, 
koji se konzervira na propisani način, 
uz određenu koncentraciji soli, kako 
krv ne bi koagulirala. 
- Ako ne postoji 100 % povjerenje u 
psa od stane vodiča, ali i obratno, dok 
god postoji sumnja, nema napretka u 
radu – potrazi. Prilikom ranjavanja 
srndaća za vrijeme sezone lova, imao 
sam iskustvo gdje nisam tada dovolj-
no “vjerovao“ svom psu. Prvi koraci 
krvosljedništva, 30 min nakon pucn-
ja, ranjeni srndać (cjevasta kost), prva 
ozbiljnija potraga, pas Medi (prisjeća 
se Sejo, op.a.)., nema krvi, ali ima tki-

va i dlake... Tek nakon 300 metara pas 
pronalazi krv i navodi me na penjanje 
uz veliki nagib. Nisam vjerovao da je 
srndać imao snage da ranjen savlada 
takav napor, te sam prvobitno odvra-
tio psa. Kroz par minuta, pas opet 
kreće u pravcu penjanja uz brdo, gdje 
je nepomično ležao srndać. Tada se 
rodilo povjerenje – naučio sam da mi 
pas pokazuje i da ga ja moram pratiti, 
naglašava Harambašić. 
Također navodi i iskutvo, koje želi 
podijeliti sa čitaocima, a odnosi se na 
ranjavanje medvjeda. 
-Pas prati gotovo 4,7 km krvni trag 
ranjenog medvjeda, usljed čega pas 
gotovo odustaje, pa se vraća na trag, 
a onda ponovno gubi volju za radom. 

Ta potraga se ne može smatrati neus-
pješnom, jer je došlo do prestanka 
lučenja adrenalina kojeg prati pas, a 
divljač u tom slučaju nije smrtno ran-
jena. Drugim riječima, pas je stao sa 
potragom onda kada je trebalo, kaže 
naš domaćin.
Štenad iz uzgajivačnice “Od Erdina“ 
našli su dom širom svijeta. Mali je 
broj zemalja u Europi u kojoj nema 
“bavaraca iz Sanice“.  Pravilna selk-
cija, uzgojne mjere i povjerenje koje 
imaju kupci najbolja je reklama za nji-
hovu odgajivačnicu. Tome svjedoče 
i postignuti rezultati na domaćim i 
međunarodnim izložbama, ali i utak-
micama u radu. Porodica Haram-
bašić u srcu nosi jednog psa, imena 

Pumba, koji je ostavio najviše traga u 
njihovoj kinološkoj karijeri. 
-Odlazak Pumbe sa ovog svijeta je po-
godio sve nas, a naročito Ernu i Erdi-
na. Pored kvalitetnih genetskih pre-
dispozicija, to je bio pas koji gotovo 
još samo nije imao mogućnost gov-
ora. Njegov visoki nivo inteligencije, 
predanosti praćenja traga i na kraju 
odnos prema nama je bio izuzetan, 
riječi su Seada, koji dodaje da su za 
njega i njegovu porodicu kinološke 
priredbe znače pravi porodični dan, 
a lovni dani vikenda radost poput 
praznika.

Državni šampion iz 
odgajivačnice 

Bitno za naglasiti je i to da je trenutni 
državni šampion Bosne i Hercegov-
ine u radu na krvnom tragu pas Otto, 
bavarski krvosljednik u vlasništvu 
firme “Vojvodina šume“ iz Novog 
Sada, vodiča Davora Prskala. Firma 
“Vojvodina šume“ izrazito posvećuje 
pažnju pravilnom gospodarenju divl-
jači i upravljanju prirodnim staništi-
ma raznolike divljači koja nastanjuje 
Vojvodinu, stoga znatan dio prihoda 
koje ostvaruju dolazi iz sektora lovst-
va, a moderno lovstvo je nezamis-
livo bez kvalitetnog i obučenog psa 
krvosljednika, na što je ova ugledna 
porodica iz doline Sane jako ponos-
na. 
Za promociju rada odgajivačnice, 
popularizaciju lovne i kinološke kul-
ture i kontakt sa kupcima, prije svega 
zadužena je mlada Erna, čiji trendo-
vi kreiranja sadržaja za društvene 
mreže niti u jednom segmentu ne 
zaostaju za odgajivačnicama u Euro-
pi i svijetu. 
-Odrasla sam u pretežno muškom 
društvu, okružena lovcima i uz 
pse. Jednog dana, samo sam rekla 

roditeljima “Mi pokrećemo profile za 
odgajivačnicu na Facebook-u i Insta-
gram-u”, a odnedavno i na TikToku. 
Dan za danom, primjećujem da pra-
tioci pozitivno reaguju na sadržaj i da 
vrlo rado dijele i pozitivno komen-
tarišu naše fotografije i video zapise. 
Radujem se kada naši psi osvajaju na-
grade na kinološkim priredbama, jer, 
ne smatram se skromnim, naši psi su 
dosta ljepši u eksterijeru i kvalitetni u 
radu od mnogih u svijetu, jer je otac 
dosta skroman, kroz smijeh nam gov-
ori Erna.
Za kraj, ova mlada odgajivačica na-
glašava da nakon povratnih reakci-

ja, kupci zadovoljni odlaze iz doline 
Sane. 
- Ljudi u svijetu su dosta hladniji, u 
odnosu na ljude sa našeg podneblja. 
Svako ko posjeti našu odgajivačni-
cu i dom, prije svega ponese lijepe 
uspomene iz Sanice, a zasigurno i 
pronađe kvalitetnog i rasnog psa. 
Rezultati kazuju sve. Nadam se da će 
otac u dogledno vrijeme, svoje boga-
to iskustvo i u uzgoju i radu sa krvosl-
jednicima, ovjekovječiti u formu 
publikacije, što bi ostavilo pisani trag 
u historiji i svojstvenu krunu dugogo-
dišnjem posvećivanju ovoj pasmini, 
kaže Erna za kraj. 

PREPARATORSKA RADIONICA “GRKINJIĆ”
Vrši prepariranje lovne divljači i prodaju gotovih preparata

SARAJEVO, Kupreška br. 7 (kod stadiona NK Željezničar)    Tel: 033 641 336

 Bavarci iz Sanice u i New Yorku

     Prilikom potrage za medvjedom

Vahidov Boro položio ispit
na krvnom tragu

•   Mlad lovac sa veliki mupsjehom nastupio na kinološkoj manifestaciji   •

Uspješan nastup našeg lovca na kinološkoj manifestaciji

Piše: Slobodan Ličanin

Na Državnoj radnoj utakmici krvosl-
jednika, koju je oraganizovalo Kin-
loško društvo iz Šamca, pod pokro-
viteljstvom Kinološkog Saveza 
Republike Srpske takmičio se i naš 
lovac iz Breze, Vahid Turbo. 
Na ovoj kinloškoj manifestaciji bio je 
prisutan Ministar šumarstva RS-a i 
aktuelni presjednik Lovačkog saveza 
RS-a, Savo Minić.
Krajem oktobra na terenima lovačke 
udruge iz Šamca izvršeno je postavl-
jeno više krvnih tragova za krvosljed-
nike.
Ove tragove su postavljali kinološke 
sudije iz Srbije Mr.Mihajlo Hadži Pav-
lović, te sudija iz Bosne i Hercegovine 
Glavočević Julijan i Slobodan Lukić iz 
Austrije. Prvog dana je bila organizo-
vana edukacija vlasnika krvosljedni-
ka i prisutnih kinoloških radnika iz 
okruženja, te su organizovani ispiti 
urođenih osobina na vještačkom krv-
nom tragu. 
Na ispitu je uzeo učešće lovac Va-
hid Turbo iz Breze sa bavarskim 
krvoslednikom Borom koji je uspješ-
no položio ispit sa velikim brojem 
poena. 
Vahid je relativno jedan od mlađih 

lovaca Lovačkog Društva iz Breze, a 
koji se lovom bavi od 2017. godine te 
je neophodno ovom prilikom istak-
nuti njegov uspjeh.

Istog dana u večernjim satima održan 
je seminar za sve učesnike ove kin-
loške manifestacije od strane doaje-
na kinlogije Mr.Mihajlo Hadži Pav-
lovića iz Srbije. Drugog dana održana 
je državna utakmica na vještačkom 
krvnom tragu. Na utkamici pasa 
krvoslednika na vještačkom krvnom 
tragu sudili su Bojan Cenić i Julijan 
Glavočević iz BiH, te Slobodan Lukić 
iz Austrije.
Prvo mjesto (kandidatura CACT) je 
osvojio bavarski krvosljednik Otto 
od Erdina Rem vlasništvo “Vojvo-
dine Šuma”, sa trenerom i vodičem 
Davorom Prskalom, lovočuvarom 
u lovištu kojim gazduju Vojvodina 
šume. 
Drugo mjesto osvojila je Sanja Sukara 
sa njemačkim vajmarskim ptičarom, 
a treći je bio Kristijan Gašparević sa 
njemačkim lovnim terijerom.

   Bavarac Boro iza sebe ima rezultate

  Sa doajenom lovstva Hadži Pavlovićem

Piše: Alem Mulahalilović

Lov koji je organizovao LO “Klek”  
je imao karakter memorijalnog 
u znak sjećanja na sve lovce LO 

„Klek“ Zavidovići koji su napustili 
ovaj svijet.
Domaćini iz Lovačke sekcije „Gos-
tović“ tj. lovne grupe „Mašica“ su 
nas ugostili u svojoj lovačkoj kući 
koja zadovoljava sve potrebe jednog 
kvalitetnog i modernog lovno-teh-
ničkog objekta.
Kada smo došli lovci su se već, u svom 
stilu, zagrijavali za lov uz lovačke 
priče. Prvi se lovcima obratio Mura-
tović Vehid.
- Želim da vas poselamim i pozdra-
vim. Zahvaljujem se na odzivu. Dan-
as smo učesnici memorijalnog lova 
u sekciji Gostović tj. lovnoj grupi 
„Mašica“ povodom rahmetli Husić 
Zajke kao i drugih kolega lovaca. Čast 
nam je da vas dočekamo u lovu. 
Drago nam je da ste se odazvali na 
poziv. Ovo je memorijalni lov za sve 
umrle lovce LO „Klek“ Zavidovići i 
pozivam vas da proučimo Fatihu ili 
da se minutom šutnje sjetimo naših 
kolega i da im odamo počast, rekao je 
Muratović.
Također nakon toga je Muratović 

je objasnio ukratko način lova, uz 
natuknicu da je sigurnost na prvom 
mjestu, te da će se pogon raditi mak-
simalno tri sata. Osim toga rekao je 
da se lov vrši na vepra, nazimad i 
štetočine, te je pozvao sve prisutne 
na ručak nakon lova.
Nakon toga se lovcima obratio i 
pozdravio ih predsjednik LO „Klek“, 
Dalija Mujkić.
- Nismo zvali puno lovaca, jer je ovo 
interni događaj, lov za naše bivše 
članove. Obratite pažnju na ovo što 
je rekao Muratović Vehid, bezbjed-
nost je broj jedan, a sve ostalo je 
manje važno. Čeke su označene bit 
ćete razvedeni na čeke i molim vas 
da svi imate obilježja, jer bez toga ne 
možete na čeku. Želim vam dobar po-
gled i uspješan lov, rekao je Mujkić.

Uz sami put smo vidjeli mnogo tra-
gova divlje svinje, a ono što je jedina 
mana u ovakvim lovištima, ako se 
to može manom nazvati, jeste voda, 
jer Gostović koji teče ispod puta traži 
od lovca maksimalnu koncentraciju 
jer se često desi da se divljač izvuče 
neometano jer lovac ne može čuti 
zvuk kretanja divljači. Čak i u lovu sa 
psima, na ovakvim terenima, psi se 
čuju kada dođu veoma blizu, a upitni 
su i zvuci pucnjeva jer se teško odredi 
odakle pucanj dolazi.
Na čekama smo proveli tri sata u 
predivnoj prirodi karakterističnoj za 
centralnu Bosnu.
Nakon tri sata čekanja zaputili smo se 
ka lovačkoj kući u Mašici. U putu ču-
jemo da je domaći lovac Fišek Midhat 
imao sreće i da je odstrijelio vepra. 

Midhat Fišek odstrijelio vepra
•   Memorijalni lov LO “Klek” Zavidovići   •

•   Domaćin lova bila lovačka sekcija Gostović   •

Memorijalni lov

    Lovci sa odstrijelom

Odstrijelili vepra u Rakovici
Uspješan lov

LD “Igman” Ilidža

Kraj sezone lova sa psima goničima 
donio je pregršt uzbuđenja, a prva 
lovna nedjelja u mjesecu januaru 
okupila je na mjestu najupornije 
lovce. Temperatura devet stepeni is-
pod nule, snijeg od 20 centimetara 
i suncem okupano lovište “Rakovi-
ca-Hrasnica“ – revir “Vela“ nadomak 
Ilidže garantovalo je uspješan lovni 
dan.
Nakon obilaska revira, uočeno je 
kretanje crne divljači i predatora. Do-
brom organizacijom lova od strane 

glavnog lovovođe LD “Igman“ Ilidža, 
Danijela Milosa i lovovođe sekcije 
“Rakovica“, Samedina Gutića, lovci 
su raspoređeni po predviđenim mjes-
tima za čeku čime je “zatvoren“ pred-
viđeni dio terena za lov. Vrhunski psi 
u vlasništvu Senada Memiševića i Ke-
mala Alomerovića, pronašli su trag 
vepra, koji su ustrajno slijedili duži 
vremenski period bez prestanka.
Vepar je uspješno “odolijevao“, te je 
ranjen shodno odlikama ove izrazi-
to otporne vrste divljači, uspio da 

se udalji od mjesta ranjavanja. Dal-
jnim upornim radom pasa, stezao se 
prsten oko ranjenog vepra, gdje su 
učesnici lova zatvorili sve moguće 
izlaze od lociranog vepra, a tačnu 
lokaciju odavali su laveži vjernih po-
magača. Vrlo oprezno, postepenim 
prilaskom, posljedni, ali i ujedno 
smrtonosni hitac uputio je Samedin 
Gutić, koji je presudio “čeličnom“ 
vepru. Da se vepar nije predavao do 
posljednjeg trenutka, svjedoči i ran-
javanje srpskog trobojnog goniča u 
vlasništvu mladog, ali iskusnog lovca 
Eldara Avdića, nakon čega je odmah 
psu ukazana veterinarska pomoć. 
Nakon izvlačenja odstrijeljenog ve-
pra, uslijedila je grupna fotografija 
sa svim učesnicima lova načinjena 
ispred lovačke kuće na Veloj. 
Prema riječima Senada Memiševića, 
ovaj lov je bio jedan od izazovnijih u 
protekloj sezoni, a vrhunski rad pasa 
i kvalitetno sprovedena organizacija 
lova rezultirala je odstrijelom vepra, 
procijenjene tjelesne mase od 100 
kilograma. Čestitamo strijelcu, vlas-
nicima vrhunskih radnih pasa, kao 
i učesnicima lova koji je na najbolji 
način obilježio početak kalendarske 
godine za ilidžanske lovce. 

N.Nogo

   Zajednička fotografija lovaca

Odstrijeljen šakal u lovištu Pale-Prača
U dijelu lovišta Orlovac

ULD “Dr. Zahid Čaušević” Prača

U lovištu „Pale-Prača“ 29.12.2024. 
godine u rejonu Orlovac, u lovištu 
kojim gazduje Udruženje Lovačko 
Društvo „dr Zahid Čaušević“ Prača,  
odstrijeljen je jedan šakal. 
Toga dana posrećilo se lovcu Ve-
lagić Meldinu, članu ULD „Dr. Zahid 
Čaušević“ iz Prače. Učesnici grupe 
lovaca koji su učestvovali u lovu na 
ovom rejonu, Brdarić Midhat, Čolo 
Nermin, Velagić Vahid, Turčalo Esad, 
Mudželet Izet i Nijaz, Drugovac Ned-
im i Nedžad, kao i strijelac Velagić 
Medin, su tokom čitave godine ak-
tivni i puno vremena i truda ulažu 
na uzgoj i zaštitu divljači, što poka-
zuje i proljetno prebrojavanje divljači 
na ovom rejonu na kome je stabilna 
populacija zeca i srneće divljači, ali 
i drugih vrsta. Šakal u ovom lovištu 
nije autohtona divljač, ali već neko-
liko godina se primijeti aktivnost i 
prisustvo ove divljači. Kako je riječ o 
jako opreznom i vještom predatoru, 
koji se kreće u čoporu i koji u prirodi 
skoro da i nema neprijatelja, susret 
sa ovom divljači je veliko iznenađen-
je za sve lovce ovog Udruženja. 
Proteklih godina primijećeno je pri-
sustvo i aktivnost ove vrste divljači 
i najvjerovatnije da su se u ovom 
lovištu sastale dvije populacije šaka-
la, jedna koja je širila svoj areal iz 
pravca jugoistoka, sa Dinarida preko 
Foče i druga iz pravca Višegrada koja 

je došla iz Srbije.  Štete od ove vrste 
nastaju na divljači i na sitnoj stoci. 
Najviše je ugrožena srneća divljač, 
zatim zečja, ali i druge vrste. Većina 
stručnjaka i lovaca su saglasni da je 
populacija ove divljači kod nas sve 
veća. Šakal nije direktno opasan za 
čovjeka, ali poznato je da, kao i lisica, 
prenosi bjesnilo. Također se smatra 
da je veliki problem i uzrok najezde 
šakala u našem lovištu činjenica da 
stanovnici nekontrolisano odbacuju 
otpad životinjskoga porijekla po ot-
vorenim i neuređenim deponijama 

i na taj način privlači ovu divljač. U 
vezi sa tim neophodna je edukacija, 
prije svega lovaca, ali i (ruralnog) 
stanovništva u vezi pojave ove divl-
jači. Pravilnim gazdovanjem i aktiv-
nošću lovaca a posebno lovočuvarske 
službe štete od šakala se mogu svesti 
na najmanju moguću mjeru. 
Brojnost ove vrste divljači se iz godine 
u godinu povećava u svim lovištima 
na području Bosansko podrinjskog 
kantona Goražde. Provode se aktiv-
nosti u lovištu kao praćenje stanja 
i pokušava se redukovati brojnost, 
međutim, šakale je teško odstrijeli-
ti jer su vrlo lukave životinje. Na 
području BPK  Goražde svi korisni-
ci lovišta, kojih ima četiri, djeluju 
koordinirano s namjerom rješavanja 
ovog problema. Neophodno je sve 
aktivnosti provoditi u koordinaciji 
sa stručnim osobama u nadležnim 
institucijama. Lovište„Pale-Prača“ 
je, uslovno rečeno, „bogatije“ za jed-
nu vrstu divljači, što je mač sa dvije 
oštrice, jer se radi o invazivnoj i jako 
agresivnoj i vještoj vrsti može se desi-
ti da lovište postane siromašnije dru-
gim vrstama.

S.Prelo

      Lovci sa odstrijelom

Lov počasnih članova LD “Zec”
Oni su postavili temelje

LD “Zec” Ilijaš

Dana 07.12.2024. godine održan je 
tradicionalni lov za počasne članove 
našeg društva, događaj koji sim-
bolizuje zahvalnost i poštovanje pre-
ma onima koji su kroz godine nese-
bično doprinosili razvoju i očuvanju 
LD “Zec” Ilijaš.
Lov je organizovala sekcija Bioča na 
čelu sa predsjednikom sekcije Almi-
rom Bešlijom, čiji trud i posvećenost 
su osigurali da sve protekne u 
najboljem redu. Na početku ok-
upljanja, predsjednik društva, Nus-
ret Bešlija, obratio se prisutnima 
toplim riječima, pozdravljajući sve 
učesnike i posebno ističući važnost 
počasnih članova. Njihova nesebična 
posvećenost i doprinos, ne samo da 
su postavili temelje društva kakvog 
danas poznajemo, već su i uzor svim 

mlađim generacijama lovaca.
Lov je predvodio glavni lovnik Akif 
Bešlija, čije je iskustvo bilo od ključne 
važnosti za organizaciju i sigurnost 
tokom lova. Posebnu dinamiku lovu 
dao je pogon sa goničima, pod vodst-
vom Jasmina Bisića i Nedima Bešlije, 
koji su svojim angažmanom osigurali 
uspješan i dinamičan lovni dan. Uz 
počasne članove, u lovu su učestvova-
li i članovi Upravnog odbora, koji su 
svojim prisustvom dodatno uveličali 
ovaj značajan događaj i pokazali ko-
liko je važno njegovanje zajedništva 
unutar društva.
Nakon završenog lova, druženje je 
nastavljeno uz zajednički ručak, gdje 
su evocirane uspomene na brojne 
lovove iz prošlosti. Počasni članovi 
podijelili su svoja iskustva i savjete, 

koji su s velikom pažnjom saslušani 
od strane mlađih lovaca. Ovo družen-
je je još jednom potvrdilo da počasni 
članovi, zajedno sa članovima Uprav-
nog odbora i sekcije Bioča, nisu samo 
nosioci tradicije, već i važan stub 
naše zajednice.
Ovaj lov bio je više od samog događa-
ja, bio je podsjetnik na vrijednosti za-
jedništva, poštovanja i tradicije koje 
naše društvo s ponosom njeguje.
- Hvala sekciji Bioča, na čelu sa 
predsjednikom Almirom Bešlijom, 
na odličnoj organizaciji, kao i svim 
učesnicima koji su svojim prisustvom 
doprinijeli ovom događaju, i posebno 
počasnim članovima, uz želju da nas-
tavimo koračati stazama koje ste nam 
vi trasirali poručuju iz LD “Zec”.

Nedim Bešlija

Odstrijel 27 divljih svinja
Novogodišnji lov

LD “Srndać-Velika Kladuša” Velika Kladuša

Drugi komercijalni novogodišnji lov 
2024. koji je održan u Velikoj Kladuši 
u subotu 28.12.2024. godine ostat će 
upamćen kao najbolje organizirani 
zajednički lov na ovim prostorima 
do sada, čemu su prethodili pogod-
ni zimski vremenski uvjeti i veliki 
interes lovaca i gostiju za ovu vrstu 
lova. 
Kraj decembra već duži niz godina 
rezerviran je za lovačko druženje 
sa lovcima iz dijaspore kroz mani-
festaciju pod nazivom „Novogodišnji 
lov“. Za razliku od ranijih godina, a 
po uzore na ostale lovačke organi-
zacije Lovačka Organizacija „Srn-
dać – Velika Kladuša“ po drugi put 
se upustila u organizaciju komer-
cijalnog novogodišnjeg  lova. Za 
mjesto lova određen je najbolji dio 
sportsko - privrednog lovišta „Velika 
Kladuša“ na području Mjesne zajed-
nice Bosanska Bojna lokalitet loviš-
ta „Jezera“, a koji je naknadno zbog 

velikog interesa lovaca za ovu vrstu 
lova proširen i na susjedno lovište 
„Bukovlje“ na području Mjesne zajed-
nice Glinica.
Tim zadužen za uspješno provođenje 
novogodišnjeg lova na čelu sa Upra-
vnikom lovišta Demirović Ajdinom 
uspješno je izvršio sve pripreme-obi-
lazak lovišta, obilježavanje štand 
mjesta za sve učesnike lova. Lov je 
počeo pozdravnim govorom na zbor-
nom mjestu kod Hala u Bosanskoj 
Bojni predsjednik Udruženja Hušidić 
Rame, gdje je sigurnost u lovu bio 
glavni aspekt njihovog pozdravnog 
govora i obraćanja prisutnim lovci-
ma.  
Dugi komercijalni novogodišnji lov 
ostat će upamćen uz učešće oko 
200 lovaca i gostiju prilikom čega je 
odstreljeno dvadeset i sedam (27) jed-
inki divlje svinje, što je dokaz odgov-
ornog ponašanja naših lovaca, kao i 
stručne ekipe koja je bila odgovorna 

za pripremu terena i organizaciju 
lova. Vrijedi napomenuti  da je divl-
jač na lokalitetu lovišta „Jezera“ u 
proteklom periodu više od mjesec 
dana imala neophodan mir i veće 
količine neophodne hrane za divljač 
što je na kraju rezul-
tiralo jednim od 
najboljih or-
ganiziranih 
zajednički 
lovova. 
Logistika 
na čelu 
sa sek-
r e t a r o m 
u d r u ž e n -
ja Kapić 
Omerom i 
lovačkim kuharom Huskić Hu-
seinom za sve učesnike lova od ra-
nih jutarnjih sati obezbijedila je na 
zbornom  mjestu, u Bosanskoj Bojnoj 
kod Hala doručak-čaj, Tops i voda. 

     Zajednička fotografija pogoniča

Budi član! 
Uzmi svoju markicu!

Članske markice za 2025. godinu možete preuzeti 
u svojim lovačkim organizacijama

...j
er vo

limo da
 lovi

mo...

Nakon završenog lova za sve lovce i 
goste organiziran je lovački ručak, 
lovački grah i jedno piće po izboru na 
igralištu Osnovne škole u Bosanskoj 

Bojnoj, te odavanje počasti odstrel-
jenoj divljači što je zaključeno sa pre-
divnom zajedničkom fotografijom.   
Biskvit – Tops i vodu „Oaza“  za sve 

prisutne lovce i goste doniralo je 
preduzeće „AC Food“ d.d. Polje - Ve-
lika Kladuša, na čemu im se i ovog 
puta zahvaljujemo. Posebno ćemo 
napomenuti  prisustvo  velikog bro-
ja lovaca članova lovačkih organi-
zacija  sa područja Unsko – sanskog 
kantona koji su zbog odgađanja za-
jedničkih lovova, a zbog visokog sn-
ježnog pokrivača u svojim lovačkim 
organizacija svoju strast za lovom up-
otpunili upravo kod nas gdje je bilo 
snijega, ali u granicama dozvoljenog. 
Većina lovaca i gostiju već je najavila 
svoj dolazak i iduće godine, kažu nam 
iz ULO „Srndać-Velika Kladuša“, uz 
nadu da će svi naredni organizirani 
zajednički lovovi  biti  u rangu „Dru-
gog komercijalnog lova 2024“, ako ne 
i bolji. 

O.Kapić

Akif odstrijelio kapitalca
Teren Korita

LD “Zec” Ilijaš

Dana 10.11.2024. godine, lovačka 
grupa “Bešlije” iz LD “Zec” Ilijaš os-
tvarila je značajan uspjeh na terenu 
Korita, koji se prostire na obronci-
ma Čemerske planine. Strijelac Akif 
Bešlija pokazao je vrhunsku pre-
ciznost i vještinu, oborivši kapitalnog 
vepra težine 216 kilograma, što pred-
stavlja jedan od zapaženijih ulova 
u ovoj lovnoj sezoni kao i lovačkom 
društvu i šire.

Posebne pohvale idu lovačkim psi-
ma, koji su odradili vrhunski posao u 
praćenju traga, napadanju i gonjenju 
vepra kroz zahtjevan teren. Njihova 
istrajnost i sposobnosti uveliko su do-
prinijele uspjehu ove akcije.
Teren Korita, smješten na strmim 
i izazovnim obroncima Čemerske 
planine, poznat je po zahtjevnim 
uslovima koji zahtijevaju izvrsnu 
koordinaciju i timski rad. Grupa 

Bešlije je dokazala svoju organizira-
nost i predanost, što je rezultiralo 
ovim izuzetnim uspjehom. Ovaj lov 
predstavlja još jedan doprinos us-
pješnom provođenju lovne sezone i 
ispunjenju plana lova za ovu godinu. 
- Čestitke strijelcu Akifu Bešliji, ci-
jeloj grupi i njihovim psima na pro-
fesionalnom pristupu i vrhunskom 
ulovu, poručuju iz LD “Zec”!

Nedim Bešlija

Lovci uspješni u lovu divlje svinje
Uspješani decembar i januar 

LD “Tetrijeb” Olovo

Hladan 12. januar bio je veoma us-
pješan za lovce iz LD ”Tetrijeb” Olo-
vo. Nakon odlično odrađenog pogo-
na hajkači su pokrenuli omanje krdo 
divlji svinja a lovci LS Dugandžići 
imali su mirnu i sigurnu ruku.
Milunić Muamer inače glavni lo-
vovođa LD “Tetrijeb” Olovo odstri-
jelio je tri primjerka divljih svinja, 
nakon njega dvoje je odstrijelio Aba-
zović Mirad, a tačku na kraju stavio je 
Dedić Mehmed odstrijelivši odličan 
primjerak vepra.
U olovskom društvu poznato je da 
sekcije komuniciraju vrlo dobro i da 
je odnos između svih odličan.
Dokaz tome je i tradicionalni zajed-
nički lov koji organizuju LS “Čuništa” 
i LS “Kamensko” uz goste iz drugih 
sekcija.
Lov je obavljen u rejoju Krstac-Bor-
ovac koji je granica između te dvije 
sekcije.

Ove godine oko 40-ak lovaca uživalo 
je u zajedničkom druženju i lovu.

Lov je protekao itekako uspješno, a 
da olovskim lovištem obitava razne 
vrste divljači dokaz je pored odstri-

jeljenog vepra i lisice odstrel jednog 
lijepog primjerka šakala.
Sretne ruke ove nedjelje bili su Ala-
jmović Mirza koji je odstrijelio divl-
jeg vepra, Hadžiefendić Ćazim je 
odstrijelio šakala, a lisicu je odstrije-
lio Alajmović Isad.
LS “Solun” ove godine ima veoma us-
pješnu lovnu sezonu gdje su do sada 
odstrijelili preko 12 divljih svinja, a 
sredinom januara lovačka sreća bila 
ne na strani Farisa Smajića koji je u 
rejonu Gajevi odstrijelio lijep prim-
jerak divljeg vepra.
Ove godine u lovištu kojim gazduje 
LD “Tetrijeb” Olovo zabilježen je ve-

liki broj divljih svinja što pokazuju i 
odlični odstreli.

F.Smajić

  Čestitke za uspješan odstrijel

Lovci iz više društava se družili, 
ulov izostao

Druženje lovaca
LD “Zec” Ilijaš

Dana 19.01.2025. godine, LD “Zec” 
Ilijaš i grupa “Bambi Solakovići” 
bili su domaćini izuzetno srdačnog 
i prijateljskog okupljanja na reviru 
Taračin Do. U svom skromnom, ali 
toplom lovačkom objektu, ugostili 
su članove iz tri lovačka društva: LD 
“Zvijezda” Vareš, LD “Srndać 1920” 
Visoko, i LD “Stanari” Doboj.
Iako lov tog dana nije rezultirao 
odstrjelom, atmosfera je bila ispunje-
na smijehom, veseljem i druženjem 
koje će se dugo pamtiti. Ovaj događaj 
još jednom je dokazao da je lov više 
od samog izlaska u prirodu – to je pri-
lika za građenje prijateljstava, razm-

jenu iskustava i očuvanje tradicije.
Posebnu čar druženju dali su gosti iz 
Ilijaša i šire, načelnik Općine Ilijaš, 
Amar Dovadžija, koji je svojim pris-
ustvom pokazao podršku lovcima i 
njihovim aktivnostima.
Također su prisustvovali i glavni 
lovovođa Akif Bešlija, poznat po 
svom doprinosu lovačkoj zajednici 
i lovočuvar Damir Hajdarević, koji 
je uvijek na raspolaganju da podrži 
ovakva okupljanja.
Nakon povratka iz lova, svi su se ok-
upili na zajedničkom ručku u lovač-
kom objektu. Uz bogatu trpezu i toplu 
atmosferu, gosti i domaćini su dijelili 

anegdote iz prethodnih lovova, plan-
irali buduće aktivnosti i izrazili želju 
za češćim susretima ovakvog tipa.
Domaćini, Lovna grupa Bambi Sola-
kovići i LD “Zec” Ilijaš, iskreno zah-
valjuju svim učesnicima na dolasku, 
druženju i pozitivnoj energiji koju su 
donijeli.  Ovo okupljanje još jednom 
je pokazalo snagu zajedništva i ljuba-
vi prema prirodi, što je temelj lovačk-
og poziva. Svi prisutni su izrazili žel-
ju da se ovakvi događaji nastave, jer 
oni nisu samo prilika za lov, već i za 
jačanje prijateljskih veza i očuvanje 
kulturnih i lovačkih tradicija.

Nedim Bešlija

LD “Vlašić” organizovalo edukaciju 
i polaganje lovačkih ispita

Edukacija lovaca
LD “Vlašić” Travnik

Lovačko društvo „Vlašić“ iz Travnika 
organizovalo je završnu edukaciju za 
lovce pripravnike dva vikenda u de-
cembru i to 14. i 21. dana decembra.
Ovo je bila prilika da se teme, koje 
pripravnici izučavaju tokom cijele 

godine, ponove pred sami lovački 
ispit. O kinologiji, trofejima, zakon-
skim i podzakonskim aktima, balisti-
ci, prvoj pomoći... govorili su preds-
jednik Društva Ibrahim Beganović, 
upravnik lovišta Belmin Mameleđija, 

dr. Mensur Filipović i predsjednik Sk-
upštine Mijan Domić.
Ovo je bila prilika i da se pregledjau 
dnevnici lovaca pripravnika i da se 
isti ovjere za pristupanje lovačkim 
ispitima. 
Lovački ispiti održani su 25. decem-
bra u Velikoj Sali Općine Travnik.
Ispitima su pristupili pripravni-
ci iz LD „Vlašić“ Travnik (37) i dva 
pripravnika iz LD „Kaćunski zec“ 
Kaćuni-Busovača.
Komisija za polaganje ispita bila je u 
sastavu Kemal Kadrić ispred FMPVŠ, 
Dalija Mukjkić ispred Saveza, Vahi-
din Lušija član i Alen Gurda sekretar 
Komisije.
Ispitima su prisutvovali ispred LD 
„Vlašić“ presjednik Ibrahim Beg-
anović i sekretar Sakib Ganič. 
Nakon pregledanja ispita pripravnici 
su pokazali zavoidno znanje i „nuli-
rali“ ispite, te nije bilo potrebe ni za 
dodatne usmene ispite.

S.Ličanin

    Uspješni lovački ispiti

 Edukacija za pripravnike

Naši lovci u lovištu dohranjuju divljač
Uzgoj i zaštita divljači!

Članice Saveza

Snježne padavine koje su pogodile 
našu državu u decembru i početkom 
januara napravile su mnogo prob-
leme u lovištima. Otkazani su lovovi, 
ali to nije spriječilo lovce da se stave 
na rasplaganje i da izađu u lovišta. 
Osim što su iznosili hranu, punili 

hranilice lovci su bili na raspolagan-
ju i potrebnim službama u mjestima 
gdje je prolašeno stanje prirodne 
nesreće kao što je Tešanj gdje su lovci 
pomagali u pronalasku kvara na elek-
trodistribucijskoj mreži.
U svakom slučaju raduje da je veliki 

broj članica postupio u skladu sa in-
strukcijom Saveza gdje je rečeno da 
se djeluje na uzgoju i zaštiti i da se 
u skladu sa zakonskim i podzakon-
skim aktima uvede zabrana lova do 
okončanja elementarne nepogode.

Dopisnici.

LO “Klek” Zavidovići LO “Klek” Zavidovići

LD “Srndać” Jajce

LD “Srndać” Jajce

LD “Tetrijeb Gunjani” Kreševo LD “Tetrijeb Gunjani” Kreševo

LD “Sana” Sanski Most LD “Vlašić” Travnik

LD “Sana” Sanski Most LD “Srna-Grmeč” Ključ

LD “Srna-Grmeč” Ključ

LD “Kiseljak” Tešanj

LD “Vlašić” Travnik

LD “Kiseljak” Tešanj

Mesić Besim

Obavještavamo sve kolege lovce i naše 
prijatelje da nas je dana 28.07.2024. go-
dine napustio naš dugogodišnji član Me-
sić Besim. Lovačko društvo ‘’Jelen’’ Cazin 
je ostalo bez jednog uzornog i vrijednog 
člana.  Lovom se počeo baviti 2006. Go-
dine, a za svoj nesebičan rad na uzgoju i 
zaštiti divljači  odlikovan je zahvalnicom 

od SLOuBiH i dva puta zahvalnicom od Društva. Obavljao 
je funkciju grupovođe u Reviru 1, a jedno vrijeme je bio i 
lovočuar na nivou revira.
Neka ti je vječni rahmet Besime i veliko hvala.
Lahka ti zemlja bosanska.

LD“Jelen” Cazin

Selver Sinanović
Posljednjeg dana mjeseca novembra 
prošle godine, navršilo se punih pet godi-
na kako je redove našeg lovačkog društ-
va napustio dugogodišnji i ugledni član 
Selver Sinanović, član sekcije “Rakovica”.
Selvera ćemo pamtiti kao čovjeka poseb-
nog srca, ekologa, dostojanstvenog i uzor-
nog člana lokalne zajednice, privrednika, 
velikog humanistu, spremnog za pomoć 

u svakom trenutku. Neizmjeran doprinos dao je svim aktiv-
nostima koje je sprovodila sekcija “Rakovica”, čija su djela i 
zasluge vidljivi svima.
Naš Selver je nosilac priznjanja Saveza “Orden za lovačke 
zasluge II reda”, “Zahvalnice sa značkom Saveza za zasluge 
u lovstvu”, kao i mnoštva drugih priznanja dodijeljenih od 
strane LD “Igman” Ilidža.
Neka ti je vječni rahmet i magfiret.

LD “Igman” Ilidža

Mirsad - Džemo (Ibrahim) Subašić
1959.-2024.

Šesnaestog dana mjeseca decembra 2024. godine prestalo je da kuca hrabro srce Mirsada - Džeme Sub-
ašića, našeg dugogodišnjeg člana iz sekcije “Rakovica”, koji je napustio dunjaluk u 65. godini života. 
U našim srcima i sjećanjima živjeti će tvoj lik i djelo, kojim si nas zadužio za sva vremena. Dobar insan, 
čestit suprug i otac, uzoran lovac i prijatelj samo su neke od osobina koje su te krasile. Tvog gubitak ostavit 
će veliku prazninu, a naročito u druženjima, akcijama i lovovima koji su pred nama.
Naš Mirso je nosilac priznanja “Orden za lovačke zasluge I reda”, “Orden za lovačke zasluge II reda”, “Zah-
valnice sa značkom Saveza za zasluge u lovstvu”, te mnoštva prizanja i plaketa od strane društva.

Neka ti je vječni rahmet i magfiret i lahka zemlja bosanska.

LD “Igman” Ilidža

Bostandžija Mustafa
1939.-2024.

Sa žalošću obavještavamo naše članove 
da nas je napustio  naš Mustafa. Za du-
gogodišnju uspješnu lovačku aktivnost 
odlikovan je priznanjem “Počasni član”.
Naša lovačka organizacija ostala je bez 
uzornog člana, a članovi sekcije ,,Bjelim-
ići,, i ostali lovci bez kolege i prijatelja.

JLO “Konjic-Koznik” Konjic

Pašalić (Ferid) Nermin

Sa žalošću obavještavamo naše članove 
Dana 07.01.2025. godine, nakon teške 
i kratke bolesti, na bolji svijet preselio 
je naš član Nermin Pašalić, u 59. godini 
života.
Izgubili smo veoma poštenog i vrijednog 
člana, a njegova porodica uzornog oca i 
muža.

U lovačkom društvu, gdje je obavljao mnoge funkcije: lo-
vočuvar volonter, grupovođa, lovovođa sekcije, predsjed-
nika sekcije i predsjednika Skupštine Društva, isticao se 
sa velikom odgovornošću u izvršavanju svih postavljenih 
zadataka i obaveza.. 
Svi smo se nadali da će Nermin izdržati i pobijediti opa-
ku bolest, jer ga znamo kao jakog i smirenog čovjeka. Ali, 
nažalost, nije, zbog čega smo puno ožalošćeni, svi mi koji 
smo ga poznavali, a najteže je njegovoj porodici.
Član lovačkih organizacija od 2002. godine. Dobitnik je više  
priznanja od lovačkog društva i Saveza Lovačkih Organi-
zacija u BiH. 
Bio je primjer za sve lovce u vladanju i ponašanju, a koliko 
je bio cijenjen i poštovan, pokazao je broj ljudi koji su došli 
da ga isprate na bolji svijet.
Neka ti, Nerko, bude lahka bosanska zemlja i neka ti dragi 
Allah podari lijepi Dženet i vječni rahmet, a porodici sabu-
ra.

ULO “Lane” Vogošća

Pašalić (Ferid) Elmir

Sa žalošću obavještavamo naše članove 
da nas je u aprilu 2024. godine napustio 
naš dugogodišnji član Elmir Pašalić zvani 
Pela.
Pela je bio osoba koja dolazi iz lovačke 
porodice i isticao se svojim radom kako 
u sekciji tako i u društvu. Pamtit ćemo ga 
kao poštenog i dobrog lovca koji će nedo-

stajati svojim kolegama, a posebno svojim najbližima.
Neka mu je vječni rahmet i lahka zemlja bosanska.

ULO “Lane” Vogošća

U našim srcima i sjećanjima, nikada zaboravljeni. Neka vam je vječni rahmet, magfiret i lahka zemlja bosanska.
LD “Igman” Ilidža

Fahro 
Stambolić

Mirsad 
Muharemović

Mustafa
Radoš




